
ལྷལྷ་་སའིསའི་་ཉིནཉིན་་རེའིརེའི་་ཚགསཚགས་་པརཔར་་ཁངཁང་་ནསནས་་བཏོནབཏོན།། སྦྲགསྦྲག་་ཨངཨང་།་། 6767——3737 པརཔར་་ངོསངོས་་འདིའིའདིའི་་འགནའགན་་འཁུརའཁུར་་རྩོམརྩོམ་་སྒྲིགསྒྲིག་་པཔ།། སྟོབསསྟོབས་་རྒྱལརྒྱལ།།

ཤིན་ཧྭ་གསར་འགྱུར་ཁང་པེ་ཅིང་
ནས་ཟླ་6ཚེས་10ཉིན་གློག་འཕྲིན་འབྱོར་
གསལ། ཀྲུང་གུང་ཀྲུང་དབྱང་ཏང་གི་ལོ་རྒྱུས་
དང་ཚད་ལྡན་ཡིག་ཆ་ཞིབ་འཇུག་ཁང་གིས་
རྩོམ་སྒྲིག་བྱས་པའི《རྒྱལ་ཁབ་ཀྱི་ནུས་རྒྱུའི་བདེ་
འཇཊ་སྐོར་གྱི་ཞི་ཅིན་ཕིང་གི་རྣམ་བཤད་

བཏུས་བསྒྲིཊ》དེ་ཉེ་ཆར་ཀྲུང་དབྱང་ཚད་ལྡན་
ཡིག་ཆ་དཔེ་སྐྲུན་ཁང་གིས་དཔེ་སྐྲུན་བྱས་ནས་
རྒྱལ་ཡོངས་སུ་འགྲེམས་སྤེལ་བྱས་ཡོད།

ནུས་རྒྱུའི་བདེ་འཇགས་ནི ་དཔལ་
འབྱོར་དང་སྤྱི་ཚོགས་འཕེལ་རྒྱས་ཀྱི་གནས་
བབ་ཧྲིལ་པོ་དང་འབྲེལ་བ་ཡོད། ཏང་གི་

ཚོགས་ཆེན་བཅོ་བརྒྱད་པ་འཚོགས་ཚུན། བློ་
མཐུན་ཞི་ཅིན་ཕིང་གིས་སྲོག་ཤིང་གནང་བའི་
ཏང་ཀྲུང་དབྱང་གིས་རྒྱལ་ཁབ་ཀྱི་འཕེལ་རྒྱས་
དང་བདེ་འཇགས་ཀྱི་འཐབ་ཇུས་མཐོ་ཚད་
ཐོག་ནས།

（པར་ངོས་གཉིས་པར་གཟིགས）

《རྒྱལ་ཁབ་ཀྱི་ནུས་རྒྱུའི་བདེ་འཇགས་སྐོར་གྱི་ཞི་ཅིན་ཕིང་གི་རྣམ་
བཤད་བཏུས་བསྒྲིགས》དཔེ་སྐྲུན་འགྲེམས་སྤེལ་བྱས་པ།

ས་ཞིང་མུའུ་གཅིག་ནས་ཁེར་གཙང་ཡོང་
འབབ་ག་ཚོད་རག་ཐུབ་བམ།

འདི་ལོའི་ཟླ་3ཚེས་19ཉིན་སྤྱི་ཁྱབ་ཧྲུའུ་ཅི་ཞི་
ཅིན་ཕིང་ཧུའུ་ནན་ཞིང་ཆེན་ཁྲང་ཏེ་གྲོང་ཁྱེར་ཏིང་
ཁྲེང་ཆུས་ཤེ་ཅ་ཕུའུ་གྲོང་རྡལ་གྱི་འབྲུ་རིགས་ཐོན་སྐྱེད་
མུའུ་ཁྲིའི་ཕྱོགས་བསྡུས་དཔེ་སྟོན་ཁུལ་དུ་ཕེབས་ནས་
དོ་ཁུར་ཆེན་པོའི་སྒོ་ནས་འབྲུ་རིགས་འདེབས་མཁན་
དུད་ཚང་ཆེ་གྲས་ཏའེ་ཧུང་ལ་ན་ནིང་ཞིང་ལས་ཀྱི་
ཡོང་འབབ་ཁེ་གཙང་ཁྲི་55ལྷག་ཙམ་བྱུང་བ་དང་
སྲིད་གཞུང་གིས་ད་དུང་ཁ་གསབ་ཁྲི་7ལྷག་ཙམ་སྤྲད་
ཡོད་པ་གོ་ཐོས་བྱུང་བས་ཧ་ཅང་དགའ་པོ་བྱུང་།
འབྲུ་རིགས་འདེབས་མཁན་དུད་ཚང་ལ་གྱོང་གུན་མི་
ཕོག་པར་ཡོང་འབབ་བྱུང་ན་གཞི་ནས་འབྲུ་རིགས་
འདེབས་པའི་ཧུར་བརྩོན་རང་བཞིན་ལྡན་ཡོད་ཅེས་
གསུངས།

འབྲུ་རིགས་བདེ་འཇགས་ནི་རྒྱལ་ཁབ་ཀྱི་དོན་
ཆེན་ཡིན། སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་བརྩེ་
སེམས་ཟབ་མོའི་ངང་ཏང་ཀྲུང་དབྱང་གིས་ང་ཚོའི་རྒྱ་
ཆེའི་གྲོང་གསེབ་ཞིང་ལས་དེང་རབས་ཅན་གྱི་ལམ་
བུའི་ཐོག་བསྐྱོད་རྒྱུར་མུ་མཐུད་སྐུལ་མ་དང་རྒྱབ་སྐྱོར་
བྱེད་དགོས་པར་མ་ཟད་དེའི་ཐད་ཀྱི་སྲིད་ཇུས་མུ་
མཐུད་འཐུས་ཚང་དུ་བཏང་ནས་འབྲུ་རིགས་འདེབས་
མཁན་ཡང་ཕྱུག་པོར་འགྱུར་ཐུབ་པ་དང་། རྒྱ་ཆེའི་
ཞིང་པའི་འཚོ་བ་རིམ་བཞིན་ཡག་ཏུ་འགྲོ་བར་བྱས་ཏེ་
སྔར་བས་བདེ་སྐྱིད་དང་སྔར་བས་མཛེས་སྡུག་ལྡན་
པའི་འཚོ་བ་རྒྱུན་ཆད་མེད་པར་སྐྱེལ་ཐུབ་པ་བྱ་རྒྱུ་
ཡིན་ཞེས་གསུངས་པ་རེད།

འབྲུ་རིགས་བདེ་འཇགས་འགན་སྲུང་བྱེད་
པར་ཞིང་པ་དུང་ཕྱུར་མང་པོ་ནི་གྲུབ་ཆ་གཙོ་བོ་
ཡིན། སུས་ས་ཞིང་འདེབས་པ་ཞེས་པ་ནི་འབྲུ་
རིགས་བདེ་འཇགས་འགན་སྲུང་བྱེད་པར་ངེས་པར་
དུ་ལན་འདེབས་དགོས་པའི་གནད་དོན་ཞིག་ཡིན་
ལ། དེང་རབས་ཅན་གྱི་ཞིང་ལས་ཆེན་པོ་འཕེལ་
རྒྱས་གཏོང་བ་དང་ཞིང་ལས་སྟོབས་ལྡན་རྒྱལ་ཁབ་
འཛུགས་སྐྲུན་བྱེད་པའི་ཞིབ་འཇུག་བྱ་གཞི་ཆེན་པོ་
ཞིག་ཀྱང་ཡིན།

དུས་མཉམ་དུ་ཞིང་པའི་ཡོང་འབབ་འཕར་

སྣོན་དང་འབྲུ་རིགས་ཐོན་འཕར་འཕེལ་རྒྱས་ཇི་ལྟར་
ཡོང་བར་བྱ་རྒྱུ་དེ་ནི་གཙོ་གནད་དུ་བསམ་བློ་གཏོང་
དགོས་པའི་གནད་དོན་ཞིག་རེད། ཞིང་པ་རྣམས་
ཀྱིས་འབྲུ་རིགས་འདེབས་འདོད་ཡོད་མེད་དང་འབྲུ་
རིགས་ག་ཚོད་འདེབས་འདོད་ཡོད་པ་དེའི་གནད་
འགག་ནི་འབྲུ་རིགས་བཏབ་ན་ཞིང་པར་ཕན་འབྲས་
ག་ཚོད་ཐོབ་མིན་ལ་བལྟ་དགོས། ཞིང་ནང་དུ་མ་
གནས་ཀྱི་གནད་དོན་བཀའ་འདྲི་དང་ཞིང་དུད་ཀྱི་
ཐོན་འབབ་བརྩི་བའི་ཐོག་ནས་སྤྱི་ཁྱབ་ཧྲུའུ་ཅི་ཞི་ཅིན་
ཕིང་གིས་ཞིང་གསུམ་ལ་བཅངས་པའི་བརྩེ་སེམས་
ཟབ་མོ་མཚོན་ཡོད། དོན་ངོ་མའི་ཞིང་པ་ཕྱུག་པོ་
ཆགས་པའི་སྲིད་ཇུས་དང་བྱེད་ཐབས་རེ་རེ་ལས་རྒྱ་
ཆེའི་ཞིང་པ་རྣམས་ལ་འབྲུ་རིགས་འདེབས་པའི་ཕན་
འབྲས་ཤེས་སུ་བཅུག་ཡོད།

ནུས་ལྡན་གྱི་སྲིད་ཇུས་ཐོག་ནས་ཞིང་པས་འབྲུ་
རིཊ་འདེབས་པར་གྱོང་གུན་མི་ཕོག་པ་བྱེད་དགོས།

ལོ་ཤས་རིང་ཏང་ཀྲུང་དབྱང་གིས་འབྲུ་རིགས་
ཐོན་སྐྱེད་ལ་རྒྱབ་སྐྱོར་བྱེད་པའི་སྲིད་ཇུས་དང་བྱེད་
ཐབས་རབ་དང་རིམ་པ་བཏོན་པ་དེ་ནི་ཀྲུང་གོ་བའི་
ལྟོ་ཕོར་རང་ཉིད་ཀྱི་ལག་ཏུ་བརྟན་པོར་བཟུང་བ་དང་
འབྲུ་འདེབས་ཞིང་པ་རྣམས་ལ་ཕན་པ་དངོས་ཐོབ་
པར་བྱས་ནས་འཚོ་བ་དེ་བས་ཡག་པ་ཡོང་བ་བྱ་རྒྱུ་དེ་
རེད། 2022ལོའི་ཟླ་6པར་སྤྱི་ཁྱབ་ཧྲུའུ་ཅི་ཞི་ཅིན་
ཕིང་གིས་ཨན་ཧུའེ་ཞིང་ཆེན་ཕུའུ་དབྱང་གྲོང་ཁྱེར་
ཐའེ་ཧོ་རྫོང་ཀྲང་ཧུའེ་གྲོང་ཚོའི་ཞིང་པ་ཞུས་ཚུང་ཞང་
ལ་འཕྲིན་ལན་བསྐུར་ནས་དམངས་ལ་བཅངས་པའི་
དྲོ་སྐྱིད་ཀྱི་བསམ་པ་མཚོན་པར་གནང་ཡོད།

སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་ཇུས་འགོད་
གནང་བ་ནི་ཞིང་པའི་རེ་འདུན་ཏེ། ཞིང་པར་ཕན་
པའི་སྲིད་ཇུས་ཐོག་མཐའ་བར་གསུམ་དུ་རྒྱུན་
འཁྱོངས་དང་འབྲུ་རིགས་འདེབས་མཁན་ཞིང་པར་ཁ་
གསབ་མང་དུ་བཏང་ནས་ཞིང་པའི་དཔལ་འབྱོར་ལ་
གྱོང་གུན་མི་ཕོག་པར་བྱེད་དགོས་པ་དེ་རེད།

དུས་རབས་གསར་པ་ནས་བཟུང་རང་རྒྱལ་
གྱིས་ཞིང་ལས་ལ་རྒྱབ་སྐྱོར་དང་སྲུང་སྐྱོང་བྱེད་པའི་
སྲིད་ཇུས་མ་ལག་ཟམ་མི་ཆད་པར་འཐུས་སྒོ་ཚང་དུ་
གཏོང་བ་དང་། འབྲས་དང་གྲོའི་ཉོ་སྒྲུབ་རིན་གོང་

དམའ་ཤོས ་ཀྱི ་སྲིད ་ཇུས ་ལག ་བསྟར་བྱེད ་པ།
འབྲས་དང་། མ་རྨོས་ལོ་ཏོག་དང་སྲན་ཆེན་ཐོན་
སྐྱེད་བྱེད་མཁན་ལ་ཁ་གསབ་སྤྲོད་པ་སོགས་ཀྱི་སྲིད་
ཇུས་འཐུས་སྒོ་ཚང་དུ་གཏོང་བ། འབྲུ་རིགས་གཙོ་
བོ་གསུམ་གྱི་ཐོན་སྐྱེད་མ་གནས་དང་ཡོང་སྒོའི་འགན་
བཅོལ་སྲིད་ཇུས་ལག་བསྟར་བྱས་ཡོད།

ཞུས་ཞང་གིས་བབ་ཆགས་པའི་སྐད་ཆའི་ཐོག་
ནས་རྒྱ་ཆེའི་ཞིང་པའི་ལྷག་བསམ་ཟོལ་མེད་ཀྱི་འབོད་སྒྲ་
སྟེ། འབྲུ་རིཊ་འདེབས་པའི་ཁ་གསབ་དང་། ཉོ་
སྒྲུབ་ཀྱི་རིན་གོང་དམའ་ཤོས། ཞིང་ལས་རྒྱུ་ཆའི་ཁ་
གསབ་བཅས་ཡིན་པས། ཏང་གི་ཞིང་པར་ཕན་པའི་
སྲིད་ཇུས་བཟང་པོ་ལས་ཡུལ་མི་ཚོས་འབྲུ་རིཊ་འདེབས་
པའི་ངར་ཤུཊ་སྔར་བས་ཆེ་རུ་ཕྱིན་ཡོད་པ་དེ་རེད།

ཚན་རྩལ་ལ་བརྟེན་ནས་འབྲུ་རིགས་འདེབས་
མཁན་ཞིང་པར་འབྲུ་རིགས་ཇི་ཙམ་བཏབ་ན་དེ་ཙམ་
གྱིས་ཕན་པ་ཐོབ་པར་བྱེད་དགོས།

2022ལོའི་ཟླ་6པར་སྤྱི་ཁྱབ་ཧྲུའུ་ཅི་ཞི་ཅིན་
ཕིང་གིས་ངལ་བར་མ་འཛེམ་པར་སི་ཁྲོན་ཞིང་ཆེན་
མའེ་ཧྲན་གྲོང་ཁྱེར་ཏུང་ཕའོ་ཆུས་ཀྱི་ཡུང་ཧྥེང་གྲོང་
ཚོའི་ཆུ་འབྲས་གསར་པའི་ལག་རྩལ་གསར་པའི་ཚོད་
ལྟའི་རྟེན་གཞིར་ཕེབས་ཤིང་། གྲོང་ཚོས་ཞིང་པ་
སྒྲིག་འཛུགས་བྱས་ནས་སོན་བཟང་དང་སྔོན་ཐོན་
ལག་རྩལ་ལ་བརྟེན་ནས་ཆུ་འབྲས་ཐོན་ཚད་མཐོ་ཤོས་
སྤྱི་རྒྱ་900ལྷག་ཙམ་ཟིན་པ་ཐོས་སྐབས་སྤྱི་ཁྱབ་ཧྲུའུ་
ཅིས་བྱེད་སྟངས་འདི་ཧ་ཅང་ཡག་པོ་འདུག་ཅེས་
བསྔགས་བརྗོད་གནང་ཡོད།

ཞིང་པ་རྣམས་ལ་སྔོན་ཐོན་གྱི་ཞིང་ལས་ལག་
རྩལ་ཁོང་དུ་ཆུད་པ་དང་། ལག་རྩལ་ཡག་ཤོས་ལ་
བརྟེན་ནས་འབྲུ་རིགས་ཡག་ཤོས་འདེབས་སུ་འཇུག་
དགོས། སོན་བཟང་དང་། གོ་སྐབས་བཟང་
པོ། ཐབས་བཟང་བཅས་ཁྱབ་གདལ་གཏོང་ཤུགས་
ཆེ་རུ་བཏང་ནས་ཞིབ་རྨོ་ཞིབ་འདེབས་ཐད་འབད་
བརྩོན་བྱས་ཏེ་འབྲུ་རིགས་ཀྱི་མུའུ་རེའི་ཐོན་ཚད་དང་
སྤུས་ཚད་སྔར་བས་མཐོ་རུ་གཏོང་དགོས་ཞེས་སྤྱི་ཁྱབ་
ཧྲུའུ་ཅི་ཞི་ཅིན་ཕིང་གི་ཐུགས་བསམ་ཟབ་མོ་དེ་ཡངས་
ཤིང་རྒྱ་ཆེ་བའི་ཞིང་ནང་དུ་རྩ་བ་ཚུགས་ཡོད།

（པར་ངོས་གསུམ་པར་གཟིགས）

སྤྱི་ཁྱབ་ཧྲུའུ་ཅིས་མི་དམངས་ལ་བཅངས་པའི་བརྩེ་བ།
འབྲུ་རིགས་འདེབས་མཁན་ཡང་ཕྱུག་པོར་འགྱུར་ཐུབ་པར་བྱེད་པ།

ལྷ་ས་གྲོང་ཁྱེར་ཁྲོམ་ར་ལྟ་སྐུལ་དོ་དམ་ཅུས་ཡུལ་
སྐོར་ཁྲོམ་རའི་ཆེད་དོན་ཞིབ་བཤེར་ཚོགས་ཆུང་གི་
ཁྲིམས་འཛིན་པས་ཡུལ་དངོས་སུ་ཞིབ་བཤེར་བྱེད་
སྐབས་ཚོང་ཁང་ནང་གི་ལས་དོན་པའི་བདེ་ཐང་ལག་
ཁྱེར་དང་ཚོང་ཟོག་འཐེན་པའི་རྩིས་ཐོ་མཁོ་འདོན་
བྱེད་དགོས་པ་དང་། རྔོན་ཤ་གཏན་འགོག་དང་།
སྤྱི་སྤྱོད་ཐུར་མ་སྤྱོད་པ་སོགས་ཀྱི་དྲིལ་བསྒྲགས་སྦྱར་
ཡིག་མངོན་གསལ་དོད་པའི་གནས་སུ་སྦྱོར་དགོས་
པ། ཚོང་ཟོག་ཚང་མར་ངེས་པར་དུ་རིན་གོང་
གསལ་པོར་འགོད་དགོས་པ་དང་བཟའ་བཅའི་བདེ་
འཇགས་ལ་དུས་བཀག་ལྟར་རང་བཤེར་བྱེད་དགོས་
ཞེས་བཤད་པ་རེད།

ཡུལ་སྐོར་བ་མང་བའི་དུས་ཚིགས་སླེབས་པ་
དང་བསྟུན་ནས་ལྷ་ས་གྲོང་ཨུད་དང་གྲོང་ཁྱེར་སྲིད་
གཞུང་གིས་ལྷ་ས་གྲོང་ཁྱེར་གྱི་ཡུལ་ཁོངས་ཡུལ་སྐོར་
འཕེལ་རྒྱས་ཤུགས་ཆེན་གཏོང་བའི་ཐབས་ཇུས་དང་
བཀོད་སྒྲིག་དོན་འཁྱོལ་མཐར་ཕྱིན་དང་། ལྷ་ས་
གྲོང་ཁྱེར་གྱི་ཡུལ་སྐོར་ལས་རིཊ་ཀྱི་ཞབས་ཞུའི་འགན་
ལེན་ཚད་ལྡན་དུ་གཏོང་བ། ལྷ་ས་གྲོང་ཁྱེར་གྱི་ཡུལ་
སྐོར་ཞབས་ཞུའི་སྤུས་ཚད་མཐོ་རུ་གཏོང་བ། ཤེས་
དཔལ་དང་། ཞི་མཐུན། ཡིད་རྟོན་བཅས་ལྡན་
པའི་ཡུལ་སྐོར་ཁོར་ཡུག་གཏོད་པ། ཡུལ་སྐོར་ཐོན་
ལས་སྤུས་ཚད་མཐོ་བའི་འཕེལ་རྒྱས་ལ་སྐུལ་འདེད་
གཏོང་བ་བཅས་བྱ་ཆེད། ཉེ་ཆར། ལྷ་ས་གྲོང་ཁྱེར་
ཁྲོམ་ར་ལྟ་སྐུལ་དོ་དམ་ཁོངས་གཏོཊ་ཀྱིས་འགན་ནུས་
ལ་གཞི་ཚུཊ་ཏེ་རང་འགུལ་ངང་ལས་དོན་སྤེལ་ནས་སྔ་
རྗེས་སུ《ལྷ་ས་གྲོང་ཁྱེར་ཁྲོམ་ར་ལྟ་སྐུལ་དོ་དམ་ཁོངས་
གཏོགས་ཀྱི་ཡུལ་སྐོར་ཁྲོམ་རའི་ཕྱོཊ་བསྡུས་བཅོས་སྒྲིག་
གི་ཇུས་གཞི》དང《བཟའ་བཏུང་ལས་རིགས་ཀྱིས་
བཟའ་བཏུང་ཡོ་བྱད་མཁོ་འདོན་བྱེད་པའི་ཞབས་ཞུ་
ཚད་ལྡན་དུ་གཏོང་བའི་ཆེད་དོན་བཅོས་སྒྲིག་ཇུས་
གཞི》《ཡུལ་ཁོངས་ཡུལ་སྐོར་འཕེལ་རྒྱས་ལས་དོན་གྱི་
ཁྲོམ་ར་ལྟ་སྐུལ་དོ་དམ་སྡེ་ཚན་གྱི་གཙོ་གནད་འགན་
འཁྲི》《ཁ་དན་ཚིག་གནས་དང་ཚད་དང་མཐུན་པའི་
གཉེར་སྐྱོང་གི་མཛུབ་ཁྲིད་ལག་དེབ》《ལྷ་ས་གྲོང་ཁྱེར་
ཡུལ་སྐོར་ཁྲོམ་རའི་ཁ་དན་ཚིག་གནས་ཀྱི་གཉེར་སྐྱོང་
གི་གྲོས་འགོའི་ཡི་གེ》བཅས་བཟོས་ནས་པར་འགྲེམས་
བྱས་ཡོད། ཡུལ་སྐོར་ཁྲོམ་རའི་ཆེད་དོན་བཅོས་སྒྲིག་
ལས་དོན་གྱི་ཆེད་དོན་ཚོགས་འདུ་ཐེངས་མང་འཚོགས་
ནས་དམིགས་ཚད་དང་ལས་འགན་ཁ་གསལ་བཟོ་བ་
དང་། ལས་ཀའི་བྱེད་ཐབས་ལ་ཤུགས་སྣོན་རྒྱག་
པ། ལས་ཀའི་བླང་བྱ་ཞིབ་ཚགས་སུ་གཏོང་བ་
བཅས་བྱས་ཏེ་ཡུལ་སྐོར་གྱི་དངོས་ཟོག་ཉོ་སྒྲུབ་དང་

ཡུལ་སྐོར་པར་ལེན་སོཊ་ཡུལ་སྐོར་ཁྲོམ་རའི་སྒྲིག་ལམ་
ཚད་ལྡན་དང་བཅོས་སྒྲིག་ལས་དོན་ལ་ནུས་ཤུཊ་ཡོད་
རྒུས་སྐུལ་འདེད་བཏང་ཡོད།

འགན་ནུས་ཀྱི་ནུས་པ་འདོན་སྤེལ་གང་ལེགས་
བྱས་ཏེ་དྲང་གཞག་དང་གོ་རིམ་ལྡན་པའི་ཁྲོམ་རའི་
ཁོར་ཡུག་དང་བློ་བདེའི་འཛད་སྤྱོད་ཁོར་ཡུག་ཧུར་
ཐག་བསྐྲུན་ནས་རྒྱ་ཆེའི་ཡུལ་སྐོར་བས་ལྷ་སར་ཟས་ཟ་
སྐབས་བློ་བདེ་བ་དང་། ཡུལ་སྐོར་ལ་རོལ་སྐབས་
སྣང་བ་སྐྱིད་པ། དངོས་ཟོག་ཉོ་སྐབས་བློ་བདེ་བ་
བཅས་ཡོང་བར་བྱ་ཆེད། ལྷ་ས་གྲོང་ཁྱེར་ཁྲོམ་ར་ལྟ་
སྐུལ་དོ་དམ་ཅུས་ཀྱིས་ཡུལ་སྐོར་གྱི་དངོས་ཟོག་ཉོ་སྒྲུབ་
བྱ་ཡུལ་ལ་དམིཊ་ནས་ཆེད་དོན་བཅོས་སྒྲིག་བྱས་ཡོད།

དྲིལ་བསྒྲགས་རྒྱ་ཁྱབ་དང་སྔོན་འགོག་ཡག་པོ་
བྱས་པ། མང་ཚོགས་ཀྱི་ཚོགས་སྤྱིར་དམིགས་པའི་
སྨྱན་སྦྱོར་གྱི་ལེགས་ཆ་འདོན་སྤེལ་བྱས་ཏེ་ལྷ་ས་གྲོང་
ཁྱེར་ཁྲོམ་ར་ལྟ་སྐུལ་དོ་དམ་ཅུས་ཀྱི་འཕྲིན་ཕྲན་སྤྱི་
སྟེགས་བརྒྱུད། ལྷ་ས་གྲོང་ཁྱེར་འཛད་སྤྱོད་པའི་
མཐུན་ཚོགས་དང་མཉམ་འབྲེལ་བྱས་ནས་ལས་རིགས་
ཀྱི་ཀུན་སྤྱོད་ལ་བརྩི་སྲུང་དང་། ཞབས་ཞུའི་ཁས་
ལེན་ལག་ལེན། སྤུས་ལེགས་ཀྱི་ཞབས་ཞུ་མཁོ་
འདོན། ཞི་མཐུན་གྱི་ཁོར་ཡུག་བསྐྲུན་པ་བཅས་ནང་
དོན་དུ་བྱས་པའི《ལྷ་ས་གྲོང་ཁྱེར་གྱི་ཡུལ་སྐོར་ཁྲོམ་ར་
ཚད་ལྡན་ངང་གཉེར་སྐྱོང་བྱ་རྒྱུའི་གྲོས་འགོའི་ཡི་
གེ》ཁྱབ་བསྒྲགས་བྱས་ཤིང་། ཡུལ་སྐོར་ལས་རིགས་
གཉེར་སྐྱོང་པས་སྤྱི་ཚོགས་ཀྱི་འགན་འཁྲི་འཁུར་སེམས་
རང་རྟོགས་ངང་ཆེ་རུ་གཏོང་བ་དང་། ཁྲིམས་དང་
སྒྲིག་སྲོལ་དང་མཐུན་པའི་གཉེར་སྐྱོང་བྱས་ནས་ཁྲོམ་
རའི་སྒྲིག་ལམ་དང་སྤྱི་དམངས་ཀྱི་ཁེ་ཕན་རང་རྟོགས་
ངང་སྲུང་སྐྱོང་བྱེད་དགོས་པའི་དྲན་སྐུལ་བྱས་ཡོད།
ཚོང་ར་དང་གསོལ་མགྲོན་ཁང་སོགས་གཙོ་གནད་ཁུལ་
དུ་ཐོན་མང་བའི་ཉེན་ཁ་དང་མངོན་མེད་རྐྱེན་ངན་ལ་
གྲལ་བཤེར་བྱེད་པ་དང་། གསོལ་མགྲོན་ཁང་གི་
འབྲེལ་ཡོད་གཉེར་སྐྱོང་པ་ཁག་གཅིག་སྒྲིག་འཛུགས་
བྱས་ནས་ཁ་ཆད་གྲོས་མོལ་དང་བསླབ་བྱ་བྱས་ཏེ་
ཁྲིམས་དང་སྒྲིག་སྲོལ་དང་མཐུན་པའི་གཉེར་སྐྱོང་བྱ་
རྒྱུར་ཁྲིད་སྟོན་བྱས་ཡོད།

གཙོ་གནད་ཁ་གསལ་བཟོས་ནས་མེ་འགོག་
གྱང་བརྟན་དུ་བཏང་བ། ལྷ་ས་གྲོང་ཁྱེར་ཁྲོམ་ར་ལྟ་
སྐུལ་དོ་དམ་ཅུས་ཀྱིས་ཡུལ་སྐོར་ཁྲོམ་རའི་ཕྱོགས་
བསྡུས་བཅོས་སྒྲིག་ལས་དོན་གྱི་བཀོད་སྒྲིག་ཚོགས་འདུ་
འཚོགས་ནས་ཡུལ་ཁོངས་ཡུལ་སྐོར་འཕེལ་རྒྱས་ལས་
དོན་གྱི་དམིགས་ཚད་ལ་དམིགས་ཏེ།

（པར་ངོས་གཉིས་པར་གཟིགས）

ཡུལ་སྐོར་བ་རྣམས་ལ་བློ་བདེ་བག་ཕེབས་ཀྱི་ཡུལ་
སྐོར་ཁོར་ཡུག་བཟང་པོ་ཞིག་བསྐྲུན་པ།

ལྷ་ས་གྲོང་ཁྱེར་ཁྲོམ་ར་ལྟ་སྐུལ་དོ་དམ་ཅུས་ཀྱིས་ཡུལ་སྐོར་ཁྲོམ་ར་བཅོས་སྒྲིག་ལ་ཤུགས་སྣོན་བརྒྱབ་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་5ཚེས་20ཉིན་ནས་
ཟླ་6ཚེས་3ཉིན་བར་གྲོང་ཨུད་ཀྱི་ཧྲུའུ་ཅི་གཞོན་པ་
ཀྲའོ་ཧུའེ་ཉན་གྱིས་ལྷ་ས་གྲོང་ཁྱེར་གྱི་འབྲེལ་ཡོད་སྡེ་
ཚན་གྱི་སྣེ་ཁྲིད་དེ་རང་སྐྱོང་ལྗོངས་འཕེལ་སྒྱུར་ཨུ་ལྷན་
དང་། ལྗོངས་དཔལ་འབྱོར་དང་ཆ་འཕྲིན་ཅན་
ཐིང་། ལྗོངས་ཚོང་དོན་ཐིང་། ལྗོངས་རིག་གནས་
དང་ཡུལ་སྐོར་ཐིང་། ལྗོངས་ཞིང་ལས་དང་གྲོང་
གསེབ་ཐིང་། ལྗོངས་མི་རིགས་ལས་དོན་ཨུ་ལྷན་
སོགས་ལས་རིགས་སྡེ་ཚན་དུ་ཕེབས་ནས་ལྷ་ས་དང་
གཡག་རྔའི་སྤེལ་རེས་མཉམ་ལས་ཀྱི་ཞིབ་ཕྲའི་ལས་
དོན་ལ་སྐུལ་འདེད་གཏོང་བ་དང་གོང་རིམ་སྡེ་ཚན་གྱི་
སྲིད་ཇུས་དང་ལས་དོན་ཐད་རྒྱབ་སྐྱོར་དང་མཛུབ་
ཁྲིད་བརྩོན་ལེན་ཧུར་ཐག་གནང་ཡོད།

ཀྲའོ་ཧུའེ་ཉན་གྱིས《སི་ཁྲོན་ཞིང་ཆེན་གཡག་རྔ་
གྲོང་ཁྱེར་མི་དམངས་སྲིད་གཞུང་དང་བོད་རང་སྐྱོང་
ལྗོངས་ལྷ་ས་གྲོང་ཁྱེར་མི་དམངས་སྲིད་གཞུང་གི་ས་
ཁོངས་མཉམ་ལས་སྒྲོམ་གཞིའི་གྲོས་མཐུན（2024ལོ་

ནས་2028ལོ་བར）》གྱི་ནང་དོན་གཙོ་བོ་ངོ་སྤྲོད་ཞིབ་
ཕྲ་གནང་བ་དང་འབྲེལ་ལྷ་སའི་དོན་དངོས་དང་ཟུང་
འབྲེལ་དམ་ཟབ་བྱས་ཏེ་ལྷ་ས་དང་གཡག་རྔའི་སྤེལ་
རེས་མཉམ་ལས་ཀྱི་དོན་ཚན་ཐད་ཕྱོགས་ཡོངས་དང་
གཏིང་ཟབ་པའི་མཉམ་ལས་ཀྱི་འདོད་བློ་བཏོན་ཡོད་
ལ། ད་ཐེངས་ཀྱི་གཞུང་དོན་སྒྲུབ་བྱེད་འབྲེལ་མཐུད་
ཐད་རང་སྐྱོང་ལྗོངས་ཀྱི་ཚན་པ་ཁག་གིས་སྤྲོ་སེམས་
འཁོལ་བའི་སྣེ་ལེན་དང་དང་ལེན་ཧུར་ཐག་ཞུས་
ཤིང་། ལྷ་ས་གྲོང་ཁྱེར་གྱིས་རང་འགུལ་ངང་གཞུང་
དོན་སྒྲུབ་བྱེད་འབྲེལ་མཐུད་དང་། རྒྱབ་སྐྱོར་བརྩོན་
ལེན་ཧུར་ཐག་བྱེད་པ། སྔ་སྣུར་གྱི་ལས་ཀའི་འཆར་
འགོད་བཅས་བྱེད་པའི་རྣམ་འགྱུར་ལ་ཁས་ལེན་གང་
ལེགས་གནང་བ་དང་རང་སོ་སོའི་ལས་རིགས་ཀྱི་ཁྱད་
ཆོས་ལ་གཞིགས་ནས་ལྷ་ས་དང་གཡག་རྔའི་དབར་གྱི་
སྤེལ་རེས་མཉམ་ལས་ཀྱི་གཙོ་གནད་ཁྱབ་ཁོངས་དང་
འབད་བརྩོན་གྱི་ཁ་ཕྱོགས་ལ་མཛུབ་ཁྲིད་ཞིབ་ཚགས་
གནང་ཡོད།

（པར་ངོས་གསུམ་པར་གཟིགས）

གྲོང་ཁྱེར་གྱི་འགོ་ཁྲིད་རང་སྐྱོང་ལྗོངས་ཀྱི་ལས་རིགས་སྡེ་ཚན་དུ་
ཕེབས་ནས་ལྷ་ས་དང་གཡག་རྔའི་སྤེལ་རེས་མཉམ་ལས་ལ་སྐུལ་

འདེད་གཏོང་བའི་ལས་དོན་ཐད་འབྲེལ་མཐུད་བྱས་པ།
ཀྲའོ་ཧུའེ་ཉན་གྱིས་རུ་སྣེ་ཁྲིད་པ།

ཉེ་བའི་ལོ་ཤས་རིང་། རང་ལྗོངས་ཀྱིས་ས་མཐོའི་ཁྱད་ལྡན་ཐོན་
རྫས་ཚོང་ཟོག་ཅན་དང་། ཁེ་ལས་ཅན། དེང་རབས་ཅན་བཅས་ཀྱི་
འཕེལ་རྒྱས་ཐད་སྐུལ་འདེད་ཧུར་ཐག་བཏང་བ་དང་། ཐོན་ལས་ལ་ཕན་
འབྲས་ཐོན་པ་དང་མང་ཚོགས་ལ་འབབ་འཕར་ཡོང་རྒྱུ་གཙོ་བོར་འཛིན་
པ། རྒྱ་ཆེའི་ཞིང་འབྲོག་མང་ཚོགས་ལ་ཐོན་སྐྱེད་ཀྱི་རྣམ་པ་དང་། ཕྱིར་
འཚོང་མཉམ་ལས་ཀྱི་རྣམ་པ། ཞབས་ཞུའི་རྣམ་པ་བཅས་ཀྱི་མཉམ་ལས་
ཁང་གི་དཔལ་འབྱོར་སྒྲིག་འཛུགས་སྣ་ཚོགས་གསར་འཛུགས་བྱེད་པར་
བསྔགས་བརྗོད་དང་། སྐུལ་འདེད། ཁྲིད་སྟོན་བཅས་བྱས་པས་གྲོང་
གསེབ་ཀྱི་དཔལ་འབྱོར་འཕེལ་རྒྱས་ལ་སྐུལ་ཁྲིད་ནུས་ལྡན་ཐུབ་ཡོད།

པར་འདི་ནི་ལྷ་ས་གྲོང་ཁྱེར་སྙེ་མོ་རྫོང་ཞོ་ལེགས་བོད་ཤོག་ཞིང་
འབྲོག་པའི་ཆེད་ལས་མཉམ་ལས་ཁང་གི་བཟོ་པས་བོད་ཤོག་བཟོ་བཞིན་པ།

（དཔལ་སྐྱབས་རྒྱལ་གྱིས་སྒྱུར་ཞུས་བྱས）

མཉམ་ལས་དཔལ་འབྱོར་འཕེལ་རྒྱས་བཏང་ནས་ལས་
ཞུགས་འབབ་འཕར་ཐད་སྐུལ་འདེད་བཏང་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཟླ་6ཚེས་9
ཉིན། “རིག་གནས་དང་རང་བྱུང་ཤུལ་བཞག་ཉིན་
མོ”འཆར་ཉེར་ཡོད་པའི་སྐབས་སུ། 2024ལོའི
“ལྷ་མོའི་ནམ་དུས་ཀྱི་འཁྲབ་སྟོན”གྱི་བྱེད་སྒོ་དེ་རྫོང་
རྒྱབ་ཀླུ་ཁང་དུ་སྤེལ་འགོ་ཚུགས་ཤིང་། ཟླ་6ཚེས་10
ཉིན་ནས་ཚེས་14ཉིན་བར་ཁྲེང་ཀོན་ཆུས་ཉང་བྲན་
ལྷ་མོ་ཚོགས་པ་དང་སྟོད་ལུང་བདེ་ཆེན་ཆུས་སྣ་མཁར་
ལྷ་མོ་ཚོགས་པ་སོགས་བོད་ཀྱི་ལྷ་མོའི་སྒྱུ་རྩལ་ཚོགས་
པ་ལྔ་ཡིས་རྫོང་རྒྱབ་ཀླུ་ཁང་དུ་སྲོལ་རྒྱུན་གྱི་ལྷ་མོ་
འཁྲབ་སྟོན་བྱས་ནས་གྲོང་མི་དང་ཡུལ་སྐོར་བར་མིག་
གི་སྟོན་མོ་གཟབ་རྒྱས་ཤིག་བཤམས་ཡོད་པ་རེད།

ཉིན་དེར་ཁྲེང་ཀོན་ཆུས་ཉང་བྲན་ལྷ་མོ་
ཚོགས་པས《འགྲོ་བ་བཟང་མོ》འཁྲབ་སྟོན་བྱས་
ཤིང་། མི་སེམས་འགུལ་བའི་འཁྲབ་སྟོན་དེར་གྲོང་
མི་དང་ཡུལ་སྐོར་བའི་དགའ་བསུ་ཆེན་པོ་ཐོབ་
ཡོད། བྱེད་སྒོ་སྤེལ་རིང་། ལྷ་སའི་མངོན་མིན་
རིག་གནས་ཤུལ་བཞག་གི་ཅ་ལག་ཡག་པོ་གྲོང་མི་
དང་ཡུལ་སྐོར་བ་ཀུན་གྱིས་དོ་སྣང་བྱ་ཡུལ་དུ་གྱུར་
བར་མ་ཟད། དེ་གར་མངོན་མིན་རིག་གནས་ཤུལ་
བཞག་གི་དངོས་ཟོག་སྣ་ཚོགས་ཉོ་རྒྱུ་ཡོད་ཅིང་།
དཔེར་ན། གཟིམ་སྤོས་དང་། རྫ་དཀར། ཡིག་
གཟུགས། ཞོ། རྟ་ཆས། རྩམ་པ། རྒྱན་གོས་
སོགས་ཡོད་པ་རེད། མངོན་མིན་རིག་གནས་ཤུལ་

བཞག་གི་ཐོན་རྫས་དེ་དག་གིས་བོད་ཀྱི་ཐུན་མོང་མ་
ཡིན་པའི་རིག་གནས་ཀྱི་ཡིད་དབང་འཕྲོག་ཤུགས་
མངོན་པར་མ་ཟད། བཟོ་བོ་རྣམས་ཀྱི་ཕུལ་དུ་
བྱུང་བའི་ལག་རྩལ་དང་སྲོལ་རྒྱུན་རིག་གནས་ལ་
བཅངས་པའི་བརྩེ་དུང་ཟབ་མོ་དེ་བས་བརྒྱུད་སྤྲོད་
བྱས་ཡོད་པ་རེད།

གྲོང་ཁྱེར་རིག་གནས་ཅུས་མངོན་མིན་རིག་
གནས་ཤུལ་བཞག་ཁོའོ་ཡི་འགན་འཁུར་བ་བློ་བཟང་
གིས“ལྷ་མོའི་ནམ་དུས”སྐབས་དྲུག་པ་གྲུབ་འབྲས་
ལྡན་པའི་ངང་གཉེར་ཞིང་། ཕྱོགས་གསུམ་གྱི་ནུས་
པ་གལ་ཆེན་འདོན་སྤེལ་བྱས་ཡོད་པ་སྟེ།

（པར་ངོས་གསུམ་པར་གཟིགས）

ལྷ་སའི་ལྷ་མོའི་ནམ་དུས་ཀྱི་འཁྲབ་སྟོན་འགོ་ཚུགས་པ།
ལྷ་མོའི་སྒྱུ་རྩལ་ཚོགས་པ་ལྔ་ཡིས་རེས་མོས་བྱས་ནས་སྲོལ་རྒྱུན་གྱི་ལྷ་མོ་འཁྲབ་སྟོན་བྱེད་པ།


